
Reglur um innritun í grunnskóla Akraneskaupstaðar

Markmið og gildissvið

Reglur þessar gilda um umsóknir og innritun barna í grunnskóla Akraneskaupstaðar, flutning nemenda 
milli grunnskóla innan sveitarfélagsins og námsvist barna utan lögheimilissveitarfélags. Markmið 
reglnanna er að tryggja jafnræði, gagnsæi og skilvirka stjórnsýslu í samræmi við lög um grunnskóla nr. 
91/2008.

1. gr. Réttur til skólavistar

Öllum börnum, að jafnaði á aldrinum 6-16 ára, er skylt að sækja grunnskóla skv. lögum um grunnskóla 
nr. 91/2008. Foreldrar samkvæmt reglum þessum teljast þeir sem fara með forsjá barns í skilningi 
barnalaga. Það er á ábyrgð foreldra að innrita börn í grunnskóla þegar þau hafa aldur til. Í þeim tilvikum 
þegar forsjá barns er sameiginleg fer um innritun barns í skóla í samræmi við ákvæði 2. mgr. 28. gr. a í 
barnalögum nr. 76/2003. 

Skólaskyld börn með lögheimili á Akranesi eiga rétt á skólavist eftir því sem nánar segir til um í reglum 
þessum. 

2. gr. Skólahverfi

Akranes er skipt í tvö svæði sem tilheyra annars vegar Brekkubæjarskóla og hins vegar Grundaskóla. 
Mörkin milli svæðanna liggja um Þjóðbraut og Faxabraut. Skólahverfin má sjá á heimasíðu 
Akraneskaupstaðar.

3. Umsókn um grunnskólavist

Umsókn um innritun í grunnskóla á Akranesi fer fram í gegnum Ísland.is: 
https://island.is/umsoknir/grunnskoli . 

Innritun barna sem hefja grunnskólanám fer fram í febrúar/mars ár hvert. Öll börn með lögheimili á 
Akranesi sem hefja nám í 1. bekk eru forskráð í sinn hverfisskóla.

https://mms.us12.list-manage.com/track/click?u=16e65f0bc395f7da00f3a038d&id=e669c38596&e=9c7278e33a


4. Skólaval og flutningur milli skóla

4.1 Gert er ráð fyrir að nemandi stundi nám í því skólahverfi sem lögheimili segir til um. 

4.2 Aðeins er gert ráð fyrir að nemandi stundi nám í einum grunnskóla þrátt fyrir sameiginlega forsjá 
og/eða skipta búsetu foreldra.

4.3 Óski foreldrar eftir því að nemandi sæki annan grunnskóla en búseta segir til um skal sækja um 
flutning í gegnum Ísland.is: https://island.is/umsoknir/grunnskoli .

Fyrir nemanda í verðandi 1. bekk þarf umsókn að berast fyrir 1. mars ár hvert. 

4.4 Mennta- og menningarsvið tekur til meðferðar umsóknir um skólavist utan skólahverfis. Fara skal 
eftir ákvæðum laga um grunnskóla nr. 91/2008 og stjórnsýslulögum nr. 37/1993 við vinnslu umsókna. 

Við mat á umsóknum skal afla upplýsinga hjá þeim sem málið varðar; foreldrum sem og nemandanum 
sjálfum ef aldur og þroski leyfa. Jafnframt skal leitað álits núverandi skóla og þeirra sérfræðinga sem 
komið hafa að máli nemanda.

Tryggja þarf að formleg afgreiðsla liggi fyrir og sé varðveitt í málaskrá. 

4.5 Sé ákvörðun tekin um synjun umsóknar skal slík ákvörðun aðeins tekin að loknu mati. Niðurstöðu um 
synjun skal tilkynna í bréfi til foreldra. Ákvörðun skal vera rökstudd og foreldrar upplýstir um kærurétt 
skv. 47. gr. grunnskólalaga. Afgreiðsla umsókna skal að jafnaði vera lokið innan mánaðar frá því að 
umsókn berst. 

4.6 Flytji nemendur milli skólahverfa innan Akraness eftir að skólaganga hefst er ekki gerð krafa um 
flutning milli skóla.

5. Námsvist utan lögheimilissveitarfélags

Nemendur á grunnskólaaldri stunda að jafnaði nám í því sveitarfélagi þar sem þeir eiga lögheimili. Frá 
þessu getur verið vikið í eftirfarandi tilvikum: 

1. Þegar barn flyst í annað sveitarfélag á skólaárinu.  

2. Þegar barni er ráðstafað í tímabundið fóstur til fósturforeldra sem eiga lögheimili í öðru 
sveitarfélagi.

Umsóknir um námsvist utan lögheimilissveitarfélags fara fram í gegnum Ísland.is: 
https://island.is/umsoknir/grunnskoli .

Mennta- og menningarsvið fjallar um umsóknir um skólavist utan lögheimilissveitarfélags. Samþykki er 
háð mati á rökum umsóknar og samkomulagi um greiðslufyrirkomulag milli sveitarfélaga.

Afgreiðsla umsókna skal að jafnaði vera lokið innan mánaðar frá því að umsókn berst. Formlega 
afgreiðslu skal varðveita í málaskrá. 

https://island.is/umsoknir/grunnskoli
https://island.is/umsoknir/grunnskoli


6. Umsóknir barna utan sveitarfélags

Óski foreldrar nemanda með lögheimili í öðru sveitarfélagi eftir skólavist á Akranesi er farið með 
umsóknina í samræmi við viðmiðunarreglur Sambands íslenskra sveitarfélaga - Grunnskólanám utan 
lögheimilissveitarfélags. Fallist lögheimilissveitarfélag ekki á kostnaðarþátttöku er gert ráð fyrir að 
nemendur sæki skóla í lögheimilissveitarfélagi mánuði eftir að niðurstaða liggur fyrir en þó eigi síðar en 
innan tveggja mánaða frá lögheimilisflutningi. 

Umsókn um skólavist í Akranesi skal berast í gegnum Ísland.is: https://island.is/umsoknir/grunnskoli

7. Ágreiningur

Komi til ágreinings vegna þessara reglna er hægt að skjóta málinu til sviðsstjóra mennta- og 
menningarsviðs.

Samþykkt í skóla- og frístundaráði 26.3.2026

Samþykkt á fundi bæjarstjórnar Akraness þann 14.4.2026

https://island.is/umsoknir/grunnskoli

